
[jambo ry’ibanze

Iki gitabo kigenewe umunyeshuri wiga mu mwaka wa kabiri cyanditswe mu mwaka wa
2013 n’lkigo Gishinzwe Guteza Imbere Uburezi mu Rwanda(REB) ku nkunga y’Ikigo
cy’Amerika gishinzwe Iterambere Mpuzamahanga (USAID) binyujijwe mu mushinga
ushinzwe guteza imbere uburezi (EDC/L3). Ni igitabo kije gufasha mu gushyira mu
bikorwa gahunda yo guteza imbere umuco wo gusoma no kwandika mu cyiciro cya
mbere cy’amashuri abanza kugira ngo abana bawukurane kuko ari inkingi y’uburezi
bufite ireme.

Iki gitabo kizafasha umunyeshuri kwiga gusoma no kwandika akora imyitozo
igikubiyemo ndetse yimenyereza gusoma no kwandika uko agenda atera intambwe. Ni
igitabo cyanditswe hakurikijwe ihame ryo kuva ku byoroshye ujya ku bikomeye, ku
buryo gifasha umunyeshuri gusoma no kwandika uko agenda atera intambwe yunguka
ubumenyi n’ubushobozi birushaho gutuma anoza imyigire ye ya buri munsi.

Mu gutegura iki gitabo hashingiwe ku mahame y’iyigandero mu bijyanye n’imyigishirize
ihamye yogutoza abana gusoma no kwandika bakiri bato ku buryo umwana uzigishwa
ibikubiye muri iki gitabo azashobora kugira ubushobozi bw’ibanze butuma akurana
umuco wo gusoma kandi akawusigasira mu buzima bwe bwose. Ni yo mpamvu mu
gutegura iki gitabo hitabajwe impuguke zinyuranye mu by’uburezi ndetse n’imyigishirize
y’indimi cyane cyane ururimi rw’lkinyarwanda kugira ngo kinogere umwarimu kandi
kigirire akamaro abanyeshuri.

Turashimira rero abantu bose bagize uruhare mu kwandika iki gitabo kuko bashyigikiye
ku buryo bw’umwihariko igikorwa cyo gutoza abana umuco wo gusoma no kwandika
mu mashuri abana bakiri bato. Turasaba kandi abantu bose bazasoma n’abazakoresha
iki gitabo gutanga ibitekerezo basanga byarushaho gutuma kirushaho kunogera abo

kigenewe.

Dr. RUTAYISIRE John

Umuyobozi Mukuru w’lkigo Gishinzwe
Guteza Imbere Uburezi mu Rwanda (REB).

Iriburiro

lki gitabo cyo gusomera mu ishuri no mu rugo buri
munsi, gikubiyemo imyitozo, udukuru two gusoma
ndetse n’imyitozo abana bakorera mu ishuri no mu rugo
buri munsi, bafashijwe n’ababyeyi babo cyangwa abo
babana.

Ni ngombwa ko abanyeshuri batahana ibi bitabo byo
gusoma buri munsi, kugira ngo abo babana mu rugo
babafashe gukora imyitozo iteganijwe. Muri iki gitabo
harimo kandi amabwiriza asobanurira abana n'ababyeyi babo uko buri mwitozo
ukorwa.

Mu ntangiriro Z'iki gitabo, hari imbonerahamwe yinyuguti n’imigemo byizwe
mu gihembwe cya mbere byifashishwa mu gutoza abana gusoma badategwa no
kubasubirishamo ibyo bize mu gihembwe cya mbere. |bi bikorwa mu cyumweru
cya mbere r’icya kabiri cyigihembwe cya kabiri.

Hari kandi imbonerahamwe yibihekane bizigwa mu mwaka wa kabiri ifasha
abana kumenya amagambo amwe n'amwe ibyo bihekane bibonekamo ndetse
n’imbonerahamwe yimigemo yose izigwa mu gihembwe cya kabiri cy’umwaka
wa kabiri.

Ku mpera yiki gitabo, hari imyitozo yisuzumabumenyi ijyanye n’ibyizwe byose
mu gihembwe cya kabiri. Hari kandi n'umukino wa “Fora ndi nde?” abana
bakina na bagenzi babo cyangwa se n"umuntu umwe mu bo babana. Muri uwo
mukino, abana basabwa gufindura izina ryikintu cyangwa umuntu, bashingiye
ku bisobanuro bahawe.

Abana barakangurirwa gukorera mu rugo imyitozo ijyanye rn’ibyo bize mu ishuri
buri munsi.

Kuva mu cyumweru cya gatatu kugera ku cya cyenda abana bakomeza kwiga
ibihekane ndetse no gusoma no kwandika amagambo, interuro n'udukuru
tujyanye n’ibihekane biga muri buri cyumweru.

Ababyeyi cyangwa abandi babana n’abana barakangurirwa kubafasha kuba
abasomyi beza no kubakundisha gusoma, babagenera nibura iminota 20 buri
munsi kugira ngo babasomere ibyo bize mu ishuri uwo munsi cyangwa mu
masomo yabanje.

Mu gihe abana basoma, ni byiza kubashishikariza kwitegereza neza no gushyira
urutoki ku migemo uko basoma ijambo cyangwa se ku magambo uko basoma
interuro.

Niba umwana adashobora gusoma inyuguti cyangwa umugemo, ijambo cyangwa
se interuro, byaba byiza kumushishikariza kubisubiramo.

\'



Mugihe akomeje kunanirwa kubisoma, ni byiza kumufasha no kumusobanurira
uko iyo nyuguti, iryo jambo cyangwa iyo nteruro bisomwa.

Ni byiza kandi kwibuka gushimira umwana ku nyuguti cyangwa se ijambo
asomye neza, cyangwa agerageje gusoma neza. Kumushimira bimutera umwete
wo gukomeza kugerageza no gukora neza kurushaho.

Imyitozo yo gusomera mu rugo ni inkingi ikomeye mu rwego rwo guteza imbere
umuco wo gusoma. Kubera iyo mpamvu, amashuri arasabwa gushishikariza
ababyeyi cyangwa abandi babana nabana kubakundisha uyu muco wo gusoma
no kuwubashyigikiramo.

Vi

Imbonerahamwe y'imigemo yizwe mu
gihembwe cya mbere.

1. bya bye byi byo byu
2. bwa bwe bwi bwo bwu
3. mwa mwe mwi mwo mwu
L. cya cye cyi cyo cyu

5. cwa cwe CWi

6. hwa hwe hwi

/. twa twe twi two twu
8. dwa dwe dwi

9. gwa gwe gwi

10. fwa fwe

1. jya Jye Jyi Jyo jyu

12. jwa  jwe  jwi

13. mya mye myi myo myu



Imigemo mishya izigwa mu gihembwe cya kabiri.

|cgumweru cga 1 Isubiramo ry’ibyizwe mu gihembwe cya mbere

&

Umwitozo 1: Shyira urutoki munsi ya buri jambo uko
urisoma.

1. umwana 2. Kajyunguri 3. ibyibo L. ubwuzu

5.icyayi 6. amacwa 7. imyeyo 8. igifwena

&

W)

®

Umwitozo 2: Shyira urutoki munsi ya buri jambo uko
usoma izi nteruro.

1. Kajwabari arahira imicwira mu mucyamo.

2. Cyusa na Byishimo bagiye gusura

Myambi mu majyaruguru.

Umwitozo 3: Uzuza iyi nteruro hanyuma uyandukure
mu ikayi yawe.

ST

Umwitozo L: Shyira urutoki kuri buri jambo uko usoma
iyi nkuru.

Akabwana kabona igufwa

Akabwana ka Nyakabwana kagize
inzara. Kajya gushaka inyama ariko
karayiheba. Kabona igufwa. Karishima,
karaseka.




Umwitozo 5: Tondeka iyi migemo ukore
amagambo yumvikana hanyuma uyandike mu ikayi

yawe.

T.jya-a-ma-ru-qu-ru
2. kwi-u-ru

3.i-nda-mya

Umwitozo 6: Tondeka aya magambo ukore
& interuro yumvikana hanyuma uyandike mu ikayi yawe.

muhanda Gwera yabonye mu
imbangukiragutabara.

& Umwitozo 7: Hitamo kw , nd , ng cyangwa ny
wuzuze amagambo akurikira unayandike mu ikayi yawe

1. umu...e
2. u...uko
3. imi...ira
L. i...iyereko




|cgumweru CHO 2 Isubiramo ry’ibyizwe mu gihembwe cya mbere

Shyira urutoki munsi ya buri jambo uko usoma izi nteruro.
1

1. Utugurube dutatu twugamye mu rutare.
2. Nuko Nafa Nafa yubaka akazu gakomeye

3. lkirura cyavugaga mu kajwi gatuje cyane.

2 @Shgim urutoki munsi ya buri jambo uko usoma izi nteruro.

1. Ikirura cyaranezerewe kibonye utugurube
tubiri.
2. lkirura cyigiye inyuma kigarukana ibakwe.

3. Akagurube kitwaga Nifi Nifi kari akanebwe.

3
& Uhereye ku byo wumvise mu nkuru, andukura kandi

wuzuze iyi nteruro mu ikayi yawe.

U chJur‘uoe aulatu | ugeze KU _rulare...




4 % Shyira urutoki munsi ya buri jambo uko ugenda urisoma.

Akabwana n'urusamagwe.

Akabwana kamwe kagiye gusura agacuti
kako. Kahuye n'urusamagwe mu kayira.
Akabwana kagira ubwoba, kirukira mu

mwobo. Urusamagwe ruheba akabwana.

Tondeka aya magambo maze ukore interuro,
hanyuma uyandike mu ikayi yawe.

kigwa kubera ikirura Nuko hasi umunaniro.

Shyira urutoki munsi ya buri jambo uko urisoma.
5
1.

Kuki utugurube tubiri twagize ubwoba?

2. lkirura cyari ikigome!

7y Kina na Hirwa! Tondeka imigemo ikurikira ukora
6 ‘:’ amagambo hanyuma uyandike mu ikayi yawe.
IS
1. gwe_ru_sa_ma_u

2. gi_ra_kwa_ha
3. ba_u_bwo




Utugurube na two turatekereza

-

Cyuzuzo yagombaga kudakingura urugi

rw’ikiraro. Utugurube twari

kwisohokera.

_J

Cguzuzo aribwira ati “utu  tugurube ni
uducucu. Reka nigizeyo wuru rugi.”

\_

Cyuzuzo akingura urugi, yigira kwiga.

kUtugurube turarebana, turamwenyura.

9



Cyuzuzo avuye kwiga, ajya mu rugo.
Agezeyo ashaka utuqurube aratubura.

(

Cguzuzo ashakira utugurube inyuma
G’akazu aratubura.

10



Akagurube gato karebaga tereviziyo.

\_

Nyina w’ako kagurube yasomaga ikinyamakuru.

11



Se wako kagurube yari irimo ifata icyayi.
Cyuzuzo ati “twa tugurube na two turatekereza!”

\_ J
-

)

Subiza ibibazo bikurikira :

1. Ni ba nde bavugwa mu nkuru?

2. Ni hehe utugurube twari turi mu ntangiriro
Yinkuru?
3. Ni iki Cyuzuzo yakoze mbere yo kujya ku ishuri?

L. Kubera iki utugurube twarebanye

tukamwenyura?
5. Cyuzuzo avuye ku ishuri yasanze utugurube
L dukora iki? y

12



lcyumweru cya 3 |bihekane nw Nw pw Pw pyPy

1
@ Shyira urutoki munsi ya buri jambo uko urisoma.

1. Pyatu 3. akanwa 5. amamininwa

2. gucapwa L. ibyanwa 6. kunwigira

2
@ Shgim urutoki munsi ya buri jambo uko usoma izi nteruro.

1. Dore Nyiramapyisi irasuka inweri
zayo!

2. Nyiramapyisi yari ifite amatwi
manini cyane.

3. Kanwiri yari ifite akajwi ko hejuru.

3 Uhereye kubyo wumvise mu nkuru, andukura kandi wuzuze
iyi nteruro mu ikayi yawe.

u<e>/e..............

13




Shyira urutoki munsi ya buri jambo uko ugenda urisoma.
Binwete na Gapyisi.

Binwete na Gapyisi bari mu isiganwa.

Binwete yitura hasi, apyoka ivi,

arapgmeka Gapyisi aramuhoza. Nuko

bakomeza isiganwa.

Tondeka aya magambo maze wubake interuro.
Yandukure mu ikayi yawe.

ku ubwanwa ifite Nyiramapyisi kananwa.

ot
ot
?

Hitamo nw, pw cyangwa py wuzuze aya magambo. Andika
ayo magambo mu ikayi yawe. Kora interuro imwe ukoresheje
rimwe muri ayo magambo maze uyandukure mu ikayi yawe.

1. guca...a 2. amamini...a

3. Gu...oka

Shyira urutoki munsi ya buri jambo uko ugenda urisoma.

Gapwapwa yari ifitanye ubucuti na Kanwiri.
. Nyiramapyisi yari ifite ikibazo gikomeye.
. Pyatu yari ifite ubwirasi n'ubwibone.

6

S
K
l.l‘

Kina na Mahoro! Tondeka imigemo ikurikira maze ukore
amagambo hanyuma uyandike mu ikayi yawe.

1. pyi_nyu_ra_pyi_gu.
2. ka_a_nwa_na

3. u_nwa_bwa
L

ca_gu_pwa

14




Muganwa r’igipyisi

Muganwa yagiye ku mugezi kuvoma amazi.

\_

v

Ku mugezi, hari igipyisi cyipyipyinyuraga.

\/gipyisi kibona Muganwa. y

lgipyisi  kimubonye kiti “kaze neza, hari
agakuru keza nagufeguriye.”

16



Muganwa abona igipyisi kirarabya
\akarimi. Akeka ko kigiye kumumira. )

Muganwa aragishuka, ati “dore iriya
Sacyanwa, na yo ikunda udukuru.”

17



lgipyisi  kijya kureba Sacyanwa, kirayibura.

kAmazi akomeza kuzura akanwa. y

Muganwa ariruka cyane. Igipyisi giheba

Sacganwa na Muganwa!

\_ _J

18

Subiza ibibazo bikurikira :

1. Ni ba nde bavugwa mu nkuru?

2. Ni hehe Muganwa yari agiye?

3. lgipyisi cyavuze ngo iki kibonye Muganwa?

L. Muganwa yabigenje ate kugira ngo acike
igipyisi?

5. Ni nde mwakunze muri iyi nkuru?

19



Icyumweru cya L Ibihekane ry Ry rw Rw

1 @ Shyira urutoki munsi ya buri jambo, uko urisoma.
1. urwara 3. kurya
2. rwagakoco L. zirarya

2 @ Shyira urutoki munsi ya buri jambo, uko urisoma.

Rwagakoco ifata imirizo y'utubeba

turanwigira.
@ Shyira urutoki munsi ya buri mugemo uko uwusoma.
1. ryi rye rya ryu ryo
2. rwe rwa  rwo rwi rwu
3. pwa pyo mwa nyo pwe
L. mwa  bwi cya bwe  pye
@ Shyira urutoki munsi ya buri jambo uko urisoma.
1. urweso 2. ibiryo
3. Rwezamenyo L. kuryana
5. urwamo 6. udutoryi
/. urwina 8. Karyori

3 é Uhereye ku byo wumvise mu nkuru, andukura kandi wuzuze

igi nteruro mu ikagi yawe.

ne kKimwe...

®

20



4 Tondeka aya magambo maze ukore interuro.
Andukura izo nteruro mu ikayi yawe.
1. ikimuri mu turarya Utubeba rweso.
2. Rwezamenyo Akabeba amerwe gafite.

5 Hitamo rw cyangwa ry wuzuze aya magambo.
Andika ayo magambo mu ikayi yawe. Kora interuro
imwe ukoresheje rimwe muri ayo magambo maze
uyandukure mu ikayi yawe.

1. u...ina
2. i..inyo.
3  iki...a

Shyira urutoki munsi ya buri jambo uko usoma izi
nteruro

1. Rwezamenyo , Gapwara na Binwete zirarya ikimuri.
2. Ubu se hari rwagakoco kuri ariya meza ?

6 Kina na Hirwa! Tondeka iyi migemo ukore amagambo
:‘,% hanguma uyandike mu ikayi yawe.

1. rwi_u_ri
2. te_Bi nwe
3. ra_nwi_tu_ra_gi

21



a Semerwe na RWOgOkOCO
N *
\

Akabeba Semerwe kabuze ibiryo. Kararyama,
kananirwa kuryama.

. y,
22

V]

Kagera kwa Rwema. Kabona urweso
krw’ikimuri, karanezerwa.

-

Do )

ruragatega, karagwa.

23



Kikubita mu isupu Yintoryi. Kati “Semerwe
\naragowe rwose!” )

(" )

Kagerageza kwegera urweso nad none.
QJmurizo wako ufatwa na rwagakoco.

_J

Kagerageza gukurura umurizo wako, rwagakoco

|t “pal” Kati “Semerwe naragowe rwose!” y
~

Kagira amahirwe, kava muri rwagakoco

Gakubita igiti muri rwagakoco iti “pal”

\ g 9 P y

25



Kegera ikimuri, kararya, kararyoherwa,
kkaranezerwa.

-

L)

Subiza ibibazo bikurikira :

1. Ni ba nde bavugwa muri iyi nkuru?
2. Ni iki Semerwe yabonye ageze kwa Rwema?

3. Semerwe yavuze ngo iki amaze kwikubita mu
isupu g’intorgi?

L. Ni ubuhe buryo Semerwe yakoresheje kugira
ngo ave muri rwagakoco?

5.Ni iki mwakunze muri iyi nkuru?

-

26



lcyumweru cya 5 Ibihekane sw Sw  zw Zw

1 @ Shyira urutoki munsi ya buri jambo uko urisoma.

1. umuswa 2. yarizwaga
3. ibisaswa 4. kozwa

2 @ Shyira urutoki munsi ya buri jambo uko usoma

igi nteruro.

Twiga ibwira abana bayo iti “ibisaswa
bimeswe n‘amasahani yose yozwe.”

@ Shgira urutoki munsi ya buri mugemo uko
uwusoma.

1. swi zZwe zZwa swe ryo

2. rwe swa nwa ZWi rwo

3. pwa pyo nwo nyo  pwe

L. mwa bya rwu  bwe pye
@ Shgira urutoki munsi ya burijambo uko urisoma.
1. imiswari 2. gakubiswe 3. umuswari
4. imisuswe 5. bgozwe 6. birazwi

/. kurwazwa 8. quhozwa

3 Uhereye kubyo wumvise mu nkuru, andukura kandi
& wuzuze iyi nteruro mu ikayi yawe.

/\ .
/AADANAd DdJd wlad.......

27




4 Tondeka aya magambo maze ukore interuro.
Andukura izo nteruro mu ikayi yawe.
1. mu umuswari maso Twiga irihanaguza.
2.  mazi mu Amasahani meza arozwa.

5 Hitamo zw cyangwa sw wuzuze aya magambo.
Andika ayo magambo mu ikayi yawe.
Kora interuro imwe ukoresheje rimwe muri ayo

magambo maze uyandukure mu ikayi yawe.

1. guho ...a
2. kume...a
3. bira....i

Shgira urutoki munsi ya buri jambo uko usoma izi
-\, nteruro.

1. Twiga yarizwaga n'uko abana bayo
bari barwaye.

2. Twiga yabonye umuswa urimo ukubura
akazu kawo.

& Kina na Hirwa! Tondeka iyi migemo ukore
6 m amagambo hanyuma uyandike mu ikayi yawe.
g

Imiswa ibiri
/XA

Byari bizwi ko hari umuswa utarajyaga
stohoka. Wigumiraga mu mugina wawo. y

Wahazwaga n'ibyo mu mugina wawo.
dVahazwaga nibiryo byawo, wahazwaga na duke.

_J

Uwo muswa waje kwemezwa n’umuturanyi
\wawo gusohoka. Nuko iyo miswa irahaguruka)

Uwo muswa witwikira umuswari mu maso.

kWari ufite ubwoba. y

Wikuraho umuswari buhoro buhoro.

kUtangazwa no kubona ibiti n’inyamaswal y

Wa muswa uravuga uti “dore ibgiza!” Ubona
kimgenda yameswaga na Twiga ku mugezi.

y,

-

Wabwige wa muturanyi wawo uti “reba Twiga!
Ubutaha natwe tuzazane ibikoresho byacu byozwe.

.

Kuva icyo gihe, iyo miswa ibiri iajga isohoka,
ikota akazuba inareba ibyiza hafi aho.

y,

f )

Subiza ibibazo bikurikira :

1. Ni ba nde bavugwa mu nkuru?

2. Kuki umuswa umwe utajyaga usohoka mu
mugina?
3. Ni iki cyemeje uwo muswa gusohoka?

4. Kubera iki uwo muswa Wi‘rwikirige umuswari
mu maso?

5. Ni uwuhe mugambi uwo muswa wafashe umaze
kubona ibyiza?

\. y,

lcyumweru cya 6 Ibihekane sy Sy ty Ty

Shyira urutoki munsi ya buri jambo uko urisoma.

1. Matyazo 2. qusya
3. ityazo L. gutyaza

2 &
=

&

Shyira urutoki munsi ya buri jambo uko usoma iyi
nteruro.

Nyiramatyori , Busyete na Syori
babonye Bihogo irya igitoki.

Shgira urutoki munsi ya buri mugemo uko

1. sya nta zwa syi nge
2. tya sye  mbo tyo syo
3. rwa ryo pya pwa  nhyo
L. mwa kwa pwe bwe pye
5. swa zwe kwe swe  zwi

Shyira urutoki munsi ya buri jambo uko urisoma.

1. qutya 2.ityazo 3. biratyaye L. Sematyori
5. gusya 6. Busyete 7.umusyi 8. urusyo

3¢

Uhereye ku byo wumvise mu nkuru, andukura kandi
wuzuze iyi nteruro mu ikayi yawe.

no0gaQ.........




Tondeka aya magambo maze ukore interuro. Andukura
4 izo nteruro mu ikayi yawe.

1. yitwaga Syori wa Umuturanyi Busyete.
2. yasyonyoye Bihogo uburo ku rusyo bwari.

5 Hitamo sy cyangwa ty wuzuze aya magambo.
Andika ayo magambo mu ikayi. Andika interuro

mu ikayi yawe ukoresheje rimwe muri ayo

magambo.
1. umu...i
2. i...azo

3. Yaga...onyora

Shgira urutoki munsi ya buri jambo uko usoma izi
nteruro.

1. Syori aratyaza icyuma ku ityazo rinini.
2. Nyiramatyori arasya uburo.

: Kina na Hirwal Tondeka iyi migemo ukore
6 “'.l;’ amagambo hanyuma uyandike mu ikayi yawe.
1.i_zo_tya
2. ka_a_nya_syo_ma
3. tyo_ri_ma_Se

Akanyamasyo Matyori  kifuje  kwiga gqusya.

kKati “Nyogoku, wanyereka uko basya?” y

Nyirakuru Nyirabusyete ati “yego.” Ugosora
Gmasaka, ukayatoramo utubuye.” y

Agosora amasaka, atoramo utubuye. Nuko
kMatgori abikora uko Nyirabusyete yabikoze. y

Ngirabusgete ati “hanguma ugategura neza

\urusyo n'ingasire.” Nyirabusyete ati “bikore utya.” )
~

Nuko Matyori abikora uko Nyirabusyete
kgabikoze. Ategura urusyo r’ingasire. )

Nyirabusyete ati “hanyuma ugasuka amasaka
Lmake ku rusyo, ugasya. Bikore utya.”

Nuko Matyori abikora uko Nyirabusyete yabikoze.
@suka amasaka ku rusyo, arasya.

_J

Nyirabusyete abaza Matyori ati “kuki wifuje kwiga
@usga?” Matyori ati “nifuzaga guteka igikoma.”

)

Subiza ibibazo bikurikira :

1. Ni ba nde bavugwa mu nkuru?

2. Ni iki akanyamasyo Matyori kifuje kwiga?

3. Ni gute Nyirabusyete yigishije akanyamasyo
Matyozi gusya?

L. Ni iki akanyamasyo kakoze kamaze gutequra
urusyo n’ingasire?

5. Kubera iki akanyamasyo kifuje kwiga gusya

L amasaka?

lcyumweru cya 7 Ibihekane vy Vy vw Vw

Shgiro urutoki munsi ya buri jambo uko urisoma.

1. Nyirahovwa 2. burahovwa

3. zahovye L. twahovye

2

Shgira urutoki munsi ya buri jambo uko usoma iyi
nteruro.

Nyirahovwa na Muhovyi barareba
mu busitani.

Shyira urutoki munsi ya buri mugemo uko
uwusoma.

vwa sha  twa vyi bye
twi  vwe  vye byo  rwe
rwa  syo tya pwa tyi
sya  zwe swi sye pye
sy zZwa tye swe mwu

Shyira urutoki munsi ya buri jambo uko urisoma.

1. Muhovyi 2. zahovye 3. burahovwa

L. Nyirahovwa 5. Gahowyi 6. rwahovye

/. burahovwa 8. zihovwamo

3 Uhereye kubyo wumvise mu nkuru, andukura kandi
& wuzuze iyi nteruro mu ikayi yawe.

\)/ir‘owovwo........

4 Tondeka aya magambo maze ukore interuro.
Andukura izo nteruro mu ikayi yawe.
1. zahovwye maze Inzuki udufu ubuki

zikora.
2. ninzuki zihovwamo Indabo.

5 Hitamo vw,cyangwa vy wuzuze aya mambo.
Andika ayo magambo mu ikayi yawe. Andika
& interuro mu ikayi yawe ukoresheje rimwe muri

ayo magambo.

1. Zaho...e 2. Buraho...a 3. twaho....e

@ Shgira urutoki munsi ya buri jambo uko usoma izi

nteruro.

1. Nyirahovwa na Nyina Muhovy;i
bicaye ku rubaraza.

2. Ubuki bwahovwe muri ziriya
ndabo buraryoha.

6 Kina na Mahoro! Tondeka iyi migemo ukore
“?‘0 amagambo hanyuma uyandike mu ikayi yawe.
|\
!

5>

ararigata Nyirahovwa ubuki.

a Gahovyi mu ndabo

Habayeho uruyuki rukitwa Gahovyi. Gahovyi
kgagize inzara ajya guhova mu ndabo. y

Gahovyi yahovye mu ndabo za roza zahovwemo
n'uruyuki Muhovyi. Gahovyi akomeza kwifuza

kkurga. y
~

Yavovye mu biﬁwagari bgahovwermno n'uruyuki
Gehovwa. Gahovyi agumana inzara. )

Gahowyi yiyemeza guhova kure yicyima. Agera
mu kibaya cyindabo za Marigarita.

Gahovyi ahova mu ndabo za Marigarita kugeza
ijoro riguye. Gahovyi arahova araryoherwa. P

45



ﬂ),

‘/A ﬁ’/ (\\’/

.‘5»\///0\* T T

Gahovyi yananiwe gutaha, yiryamira mu rurabo

Cumwe. J

)

Bukeye, Gahovyi ataha anezerewe. Yereka
Gbatumngi be indabo ziryohereye yahovyemo. y

Kuva ubwo, izo ndabo zigaghovwamo na Gahovyi
C’abaturongi be.

J
f.t )
Subiza ibibazo bikurikira :

1. Ni ba nde bavugwa mu nkuru?

2. Ni hehe Gahovyi yagiye guhova bwa mbere?

3. Kuki Gahovyi yahovye mu bihwagari ariko
akagumana inzara?

L. Ni mu zihe ndabo Gahovyi yahovyemo maze
akaryoherwa?

5. Ni iki Gahovyi yakoze nyuma yo gutaha
\_ anezerewe? )

lcyumweru cya 8 Ibihekane pf Pf ts Ts

urisoma.

1 @ Shgirq urutoki munsi ya buri jambo uko ugenda

1. Gatsata 2. amapfa
3. basetsa L. ipfa

nteruro.

2 @ Shyira urutoki munsi ya buri jambo uko usoma iyi

Ku musozi wa Gatsata hateye amapfa.

@ Shgira urutoki munsi ya buri mugemo uko
uwusoma.

1. pfa tse  pfi tso pfu
2. tsa pfe  tsi pfo tsu
3.vwa  syo tya  pwa tyi
L. sya kwe vwa sye  pye
5. wyi Zwe  vye  swe  mwo

@ Shyira urutoki munsi ya buri jambo uko urisoma.

1. Bisetsa 2. yubatse 3. igitsi 4. umwotso
5.ipfa 6. hepfo 7. igipfizi 8. ipfupfu

3 Uhereye ku byo wumvise mu nkuru, andukura kandi
wuzuze iyi nteruro mu ikayi yawe.

LSl....

Tondeka aya magambo maze ukore interuro.
Andukura izo nteruro mu ikayi yawe.

1. yari ku atuye musozi Gasatsi
wa Gatsata.

2. maso afite mu Gapfizi yari
imyotso.

Hitamo pf cyangwa ts wuzuze aya magambo.
Andika ayo magambo mu ikayi yawe. Andika
interuro imwe mu ikayi yawe ukoresheje rimwe
muri ayo magambo.

1. igi....unyika

2. umu...ima

3. ino...u

Shyira urutoki munsi ya buri jambo uko usoma izi

nteruro.

1. Gasatsi abonye iyo fi , agira ipfa,
yirigata iminwa.

2. Gapfizi aravuga ati “reka twotse
ibihagije.”

° @

Kina na Hirwal Tondeka iyi migemo ukore
amagambo hanyuma uyandike mu ikayi yawe.

1. tsi_u_mu_sa
2. ye_ra_pfu_i_nya_ra

lgipfizi n’inyoni

Gipfupfu ni igipfizi kinini. Gipfupfu
kgargaga ibyatsi byo mu rwuri. y

Gipfupfu ibona inyoni iteye amatsiko. Yari
\.ifite amaso n’ibitsike byiza. y

o\

kGipfupfu yiruka igana ku nyoni.

Gipfupfu yarirutse cyane, iratsikira.
kUkuguru kwa Gipfupfu kwarakomeretse. y

Gipfupfu yicara mu byatsi irarira. Amarira
akajya atakara ku matama.

_J

Ya nyoni ibona ibyabaye. Yegeranya ibyatsi
kbgo gukora igipfuko.

Inyoni yegera Gipfupfu. Inyoni ipfuka
Cjkuguru kwa Gipfupfu.

kKuva ubwo, Gipfupfu na ya nyoni biracudika. )

)

Subiza ibibazo bikurikira :

1. Ni izihe nyamaswa zivugwa mu nkuru?

2. Ni iki Gipfupfu yabonye igihe yari iri mu rwuri?
3. Gipfupfu yakoze iki ibonye inyoni?

L. Ni iki inyoni yakoresheje ipfuka Gipfupfu?

5. Ni iki mwakunze muri iyi nkuru?

\_ J

lcyumweru cya 9 Igihekane shy Shy

1 @ Shyira urutoki munsi ya buri jambo uko urisoma.

1. agashya 2. gashyashya
2. Gashyantare 3. ishya

nteruro.

2 @ Shyira urutoki munsi ya buri jambo uko usoma iyi

lgishuhe cyatetse isupu ishyushye.

@ Shgira urutoki munsi ya buri mugemo uko uwusoma.

1. sha shye  shi shyo shu
2. shya she  shyi sho shyu
3. bya rye nye tso  twe
L. cwa  pfa pfi bwe tse
5. nwe rwa ryo swa  zwi

@ Shyira urutoki munsi ya buri mugemo uko usoma aya
magambo.

1.isha 2. ibisheke 3. imashini L. igishuhe
5. ishya 6. ubushye 7. amashyi 8. amashyo

3 Uhereye ku byo wumvise mu nkuru, andukura kandi
& wuzuze iyi nteruro mu ikayi yawe.

glshune CYQ..ens

4 Tondeka aya magambo maze ukore interuro.
Andukura izo nteruro mu ikayi yawe.
1. ku urukwavu bwokeje Ubushyuhe matwi.

2. iryoshye cyashatse lgishuhe isupu.

5 Hitamo sh cyangwa shy wuzuze aya magambo.
& Andika ayo magambo mu ikayi yawe. Andika
interuro mu ikayi yawe ukoresheje rimwe muri ayo
magambo.

1. ubu...e
2. igi...eke
3. gu...a

@ Shyira urutoki munsi ya buri jambo uko ugenda

urisoma.

1. lgishuhe cyashaste ishati
ishashagira.
2. Igishuhe cyatetse amashu atoshye.

6 ‘S Kina na Mahoro! Tondeka aya magambo ukore

10 . . o
- interuro hanyuma ugandlke mu ikayi yawe.

birori  lbyo bishyushye byari.

l|gishuhe cyahindutse
umukaraza

Igishuhe c‘gifuje kuba umukaraza. Nuko
kgifata ingoma n’imirishyo.

l|gishuhe gisaba inyoni kucyigisha uvuza ingoma.

@goni birayiyobera. y
\

/_/ﬂ/*'“rr_ﬁ,/ N » ”/ / /, .
lgishuhe gisaba isha kucyigisha kuvuza ingoma.
Qsha birayiyobera. )

lgishuhe gisaba agakwavu kucyigisha kuvuza
ingoma. Agakwavu birakayobera.

-

®

l|gishuhe cyicara mu gicucu cyumunyinya, maze
Lkirarira. Cyifuzaga cyane kuba umukaraza. y

Shyaka, umukaraza mwiza araza. Atega
amatwi ibyo igishuhe cyifuzaga.

? "ﬁllﬁvﬂ\
Shyaka yiyemeza kucyigisha. Atangira gukubita
imirishyo ku ngoma. D

\

lgishuhe kimenya kuvuza ingoma, kirishima.Nuko
@ishimira Shyaka, na we agikomera amashyi. y

)

Subiza ibibazo bikurikira :

1. Ni ba nde bavugwa muri iyi nkuru?
2. Ni ikihe cyifuzo igishuhe cyari gifite?

3. Ni izihe nyamaswa zananiwe kwigisha
igishuhe kuvuza ingoma?

L. Ni nde wabashije kwigisha igishuhe kuvuza
ingoma?

5. Ni gute iyi nkuru irangira?

|suzumabumengi

Umwitozo 1: Soma imigemo ikurikira ushgira
urutoki kuri buri mugemo uko uwusomye.

sha shye mwa bwi shyo cwe
nwa tya shyi mba pfe shyu
tye nwi rwi pfu cyi ngi
pwa rwe nwe sya SWi nza
rwa pya pfo swa sye fwa
pfe pfa tyo syu ryo syi
shya vwe cye rya syo mbu
vwa vye rye pye tsa tse
Umwitozo 2: Soma amagambo akurikira ugenda
@ ushyira urutoki kuri buri jambo uko urisomye.
umwotso umunwa igipwara umuswa
gishyushye birazwi igifwera urwina
ibiryo ityazo ipfa zahovye
gupyipyinyura Busyete Gatsata guhovwa

@ Umwitozo 3: Soma amagambo akurikira ugenda

ushyira urutoki kuri buri jambo uko urisomye.

. Inzuki zahovye mu ndabo.

Gapwapwa arapyipyagura mu kibuga.
Akabeba kabonye amata kagira ipfa.
Rwambonera aratyaza icyuma ku ityazo rinini.
Nyirabusyete atuye mu Gatsata.

Birazwi ko udukwavu dukunda kurya ibyatsi.

Umwitozo wa 4:  Andika mu ikayi yawe ku
nkuru wakunze muri iki gihembwe. Hanyuma

ushushanye igishushanyo kijyanye n’'ibyo wanditse.

Kina na Hirwal Fora ndi nde?

iy
[ A\
2iS

1. Meze nk’umusatsi, nkatura ku matama, ku munwa no
ku kananwa k’abagabo. Fora ndi nde?

2. Ndi ibuye rinini, munyifashisha kugira ngo ibyuma
byanyu bibashe gukata. Fora ndi nde?

3. Ndi akabaho. Mfite imikwege, nzirana n’imbeba. Fora
ndi nde?

L. Turi duto, ariko turi benshi kandi dushyira hamwe.
Twubaka amazu ameze nk’imisozi mu gitaka tukaba ari
mwo twibera. Fora turi ba nde?

5. Ndi gato, mfite utuguru duto. Nigendera gahoro gahoro
ariko nkagera aho nifuza. Naragowe kuko mpora mpetse
ikibuye ku mugongo wanjye. Fora ndi nde?

6. Ndi inyoni, ngenda hose: ku butaka ndagenda, mu
kirere ndaguruka, mu mazi ndoga. Fora ndi nde?

/. Mba mu ishyamba. Ngira amaguru maremare r’ijosi
risumba ishyamba, nkarisha mu mashami yibiti birebire.
Fora ndi nde?

8. Ndi agatambaro kagomba kugirirwa isuku. Nitabazwa
n'uwakomeretse nkarinda igisebe cye umwanda na za
mikorobi.

oynydibr g pmsiw| "/ aynysib ‘9 ozohyl 'g
pbim| '  od0o3pbomi g ohsowohuoyo g pmupMgn |

